
lnatsisartut 
-/ MAANI 

lnatsisartut apeqquteqarfianni 5. oktober 2022 nangitsineq 

Ulloq 5. oktober lnatsisartut apeqquteqarfianni Qasigiannguani/Aasianni erngup 
nukinganik nukissiuuteqarnerup aningaasaliissutissarsiornissamut suliaqarnerup, kiisalu 
Nuummi Utoqqarmiut Kangerluarsunnguani nukissiuutip allilernissaanut, 
apeqqutigineqarput. 

Maannakkorpiaq Europæiske lnvesteringsbankimik, Nordisk Investerings Bankimik, 
GrønlandsBankenimik aamma Danmarkimi Finansministeriaqarfimmik oqaloqateqarneq 
pitsaasumik ingerlanneqarpoq. Kingullermik suleqatigiit akornanni 27. septemberimi 
ataatsimiinneq ingerlanneqarpoq. Oqaloqatigiinnermi ilaatigut Avatangiisinut 
sunniutaasinnaasunut nalilersuineq, neqeroortitsinissamik ingerlatsinissaq kiisalu 
teknikkikkut pissutsit assigiinngitsut pillugit apeqqutit ilanngunneqarput. 

Piffissami aggersumi taarsigassarsititsisartunik oqaloqateqarneq ingerlaannassaaq, 
taamaattorli Folketingimut qinersisoqarnissaata tungaanut Finansministeriaqarfiup 
peqataanissaa killeqassaaq, qinersinissamut nalunaaruteqarnermi 
naalakkersuisoqarfiugallarnera pissutigalugu. 

Maanna naatsorsuutaavoq, aningaasaliinissaq pillugu ataatsimut isumaqatigiissut 2023-
mi ukiup pingajorarterutaata ingerlanerani inissinneqassasoq. 

Erseqqissaatigineqassaaq, apeqquteqarfimmi kukkullunga oqaatigigakku 
aningaasaliinissaq 2022-mi naammassineqassasoq, qulaanili erseqqissarneqartutut 
soorunami tamanna 2023-mi naammassineqassasoq pivara. Kukkunera 
ajuusaarutigaara. 

lnussiarnersumik inuulluaqqusillunga 

